
საქართველოს შრომის, ჯანმრთელობისა და 
სოციალური დაცვის სამინისტროს
მინისტრს ბ-ნ დავით სერგეენკოს


არასამთავრობო ორგანიზაცია ქალთა ჯანმრთელობისა და კეთილდღეობის კავშირი „ჰერა“, ახორციელებსPპროექტს `საქართველოს მარათონი სიცოცხლის გადასარჩენად 2016“. ყოველი წლის ოქტომბერში ქ. თბილისში აღინიშნება ,,ძუძუს კიბოს პრევენციის კვირეული“ სხვადასხვა ღონისძიებებით. მიმდინარე წელს მარათონი, უკვე მეთერთმეტედ, ჩატარდება თბილისში. მოყოლებული 2005 წლიდან მარათონი 3 წლის განმავლობაში იმართებოდა ქ. ქუთაისში, ხოლო 2009 წლიდან ამ დრომდე „საქართველოს მარათონი სიცოცხლის გადასარჩენად“ დაფუძნდა თბილისში და გადაიქცა ერთ-ერთ უდიდეს და მნიშვნელოვან აქციად. 10 000–მდე მონაწილის, საქართველოში მოღვაწე უცხოელი მოქალაქეების დამსახურებაა, რომ ამ აქციის საშუალებით ხდება ძუძუს კიბოს წინააღმდეგ მოსახლეობის ინფორმირებულობის ზრდა. წელს საზოგადოების ინფორმირების თვალსაზრისით მსგავსი აქცია კიდევ დაგეგმილია ქ. ქუთაისში სხვადასხვა აქტივობებით.

მარათონის ძირითადი მხარდამჭერები ყოველთვის იყვნენ აშშ-ს საერთაშორისო განვითარების სააგენტო (USAID), აშშ-ს სუზან კომენის ძუძუს კიბოს ფონდი, საქართველოს შრომის ჯანმრთელობისა და სოციალური დაცვის სამინისტრო, ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი, ეროვნული სკრინინგ ცენტრი, აშშ-ს საელჩო და  მისი სრულუფლებიანი ელჩი საქართველოში,  ადგილობრივი სამთავრობო და არასამთავრობო ორგანიზაციები, კერძო კომპანიები, ჯანდაცვის სტრუქტურები, საზღვარგარეთის ქვეყნების საელჩოები და ბევრი სხვა ადგილობრივი და საერთაშორისო ორგანიზაცია. 

მსგავსი აქციები ძალიან დიდი პოპულარობით სარგებლობს აშშ–სა და სხვა განვითარებულ ქვეყნებში. სუზან კომენის სარძევე ჯირკვლის კიბოს ფონდის დამფუძნებელმა ნენსი ბრიკერმა 1983 წელს პირველად მსოფლიოში მოაწყო 



„მარათონი გადარჩენისათვის“. მარათონმა დიდი გამოხმაურება ჰპოვა მოსახლეობაში და აშშ–ში ტრადიციად იქცა. 

ა/ო „ჰერა“ მოსახლეობაში ეწევა საგანმანათლებლო საქმიანობას, ეხმარება ქალებს სათანადო უნარ ჩვევების გამომუშავებაში, რათა სხვა ქვენების ქალბატონების მსგავსად, ქართველ ქალებსაც მიეცეთ შესაძლებლობა დაამარცხონ ძუძუს კიბო მისის ადრეულ ეტაპზე გამოვლენის გზით.

მარათონის მიზანია: საზოგადოების მიერ ძუძუს კიბოს პრობლემის გათვითცნობიერება და ქალთა ცოდნის დონის ამაღლება ძუძუს დაავადებების ადრეული გამოვლენის და სკრინინგის მნიშვნელობის შესახებ. იმედი გვაქვს, აქცია ხელს შეუწყობს ქვეყანაში ქალთა ჯანმრთელობის მდგომარეობის გაუმჯობესებას და სამოქალაქო საზოგადოების აქტივობის გაზრდას საქართველოში. 

აქცია „საქართველოს მარათონი სიცოცხლის გადასარჩენად 2016“ ითვალისწინებს შემდეგ ღონისძიებებს: შეკრებას, მსვლელობას, სირბილის 
ტურს. აქციისადმი მიძღვნილ ოფიციალურ გამოსვლებსა და კონცერტს კუს ტბის ტერიტორიაზე.	

საორგანიზაციო კომიტეტის სახელით  გთხოვთ, თქვენც ჩაერთოთ  და მხარი დაუჭიროთ აქციას საქართველოს „მარათონი სიცოცხლის გადასარჩენად 2016“, 
რომელიც გაიმართება თბილისში, 2016 წლის 30 ოქტომბერს, 12 საათზე, კუს ტბის ტერიტორიაზე.

ერთად ვიბრძოლოთ ძუძუს კიბოს დასამარცხებლად. ყველა ქალმა უნდა  იცოდეს, რომ ძუძუს კიბოს ადრეული გამოვლენა წარმატებული მკურნალობისა და სიცოცხლის გარანტიაა, ხოლო ყოველი ქალის სიცოცხლე კი მეტად ფასეულია  თითოეული ოჯახის, შვილებისა და ქვეყნისათვის.

პატივისცემით,

მარინე დავითულიანი

ა/ო ქალთა ჯანმრთელობისა და 
კეთილდღეობის ზრუნვის კავშირი “ჰერა”-ს 
აღმასრულებელი დირექტორი
mdavituliani@yahoo.com;  995 599 25 71 72

